
					Gwirwyd y dudalen hon


A'i fysedd hirion gwyn,

Yn hudo miwsig allan

Fel mel o'r tannau tyn;

A'r dyrfa fawr a glywai

Sŵn canu oddi draw,

A'r plant yn llifo allan

O'r drysau ar bob llaw,

Gan dyrru yn eu miloedd

I ganol Sgwâr y Dref,

Ar alwad seiniau swynol

Ei delyn hudol ef.

Plant!

O! dyna i chwi blant! Tyrfaoedd dircel

Yn brysio o bobman i ganol yr heol;

Yn rhedeg, yn trotian, yn cerdded, yn cropian,

Pob llun a phob oedran yn diddan a llon;

A'u gruddiau rhosynnog,

A'u pennau bach cyrliog,

A'u llygaid chwerthinog cyn lased â'r don:

Genethod a bechgyn yn dawnsio wrth ddilyn

Y cerddor a'i delyn at ymyl y dŵr,

Dros briffordd y Brenin

Hyd at lannau Cennin;

Ac yna, arafodd a safodd y gŵr;

A'r bobl yn synnu,

Yn gwelwi a chrynu;

Ond heibio i'r afon y cerddodd y gŵr;

I fyny i'r mynydd,

A'r plant mewn llawenydd

